Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
-ը փետրվարի 2018 թվականի N     –Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

	Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2006 թվականի նոյեմբերի 2-ի «Հայաստանի Հանրապետության մարզերի առողջապահության համակարգերի օպտիմալացման ծրագրերը հաստատելու մասին» N 1911-Ն որոշման 1-ին կետի «զ» ենթակետով հաստատված N 6-րդ հավելվածի «IV. Բերդի տարածաշրջան» բաժնում կատարել հետևյալ փոփոխությունները և լրացումները.
1) 4-րդ կետի առաջին պարբերության երկրորդ նախադասությունը շարադրել հետևյալ խմբագրությամբ. 
««Բերդի բժշկական կենտրոն» փակ բաժնետիրական ընկերությունն օրենքով սահմանված կարգով ապահովում է նաև Բերդի տարածաշրջանում Հայաստանի Հանրապետության պաշտպանության նախարարության զորամասերի զինծառայողների, նրանց ընտանիքների անդամների և զինծառայողներին հավասարեցված անձանց բժշկական օգնությունն ու սպասարկումը, որի արդյունքում «Բերդի բժշկական կենտրոն» փակ բաժնետիրական ընկերության հիվանդանոցի մահճակալային ընդհանուր ֆոնդը նախատեսել 70 մահճակալ, որը ներառում է մանկաբարձագինեկոլոգիական, թերապևտիկ, մանկական, քիթ-կոկորդ-ականջաբանական, վիրաբուժական, ինֆեկցիոն, ինտենսիվ թերապիայի և N 1 թերապևտիկ բաժանմունքների  մահճակալները:».
2) 4-րդ կետի երկրորդ պարբերության աղյուսակում՝ 
ա. «Մահճակալների առաջարկվող թիվը» սյունակում՝ առաջին «8»  թիվը փոխարինել «5» թվով, «6» թիվը փոխարինել «9» թվով, իսկ «30» թիվը փոխարինել «70» թվով. 
բ. «Ընդամենը» պարբերությունից առաջ լրացնել նոր պարբերությամբ՝ հետևալ բովանդակությամբ.
«
	N 1 թերապևտիկ բաժանմունք
	-
	-
	40


											».

3) 9-րդ կետի առաջին պարբերությունում՝
ա. «, «Բերդի բժշկական կենտրոն»»  բառերը հանել,
բ. լրացնել հետևյալ բովանդակությամբ նոր նախադասություն.
««Բերդի բժշկական կենտրոն» փակ բաժնետիրական ընկերության բաժնետոմսերի կառավարման լիազորությունները վերապահել Հայաստանի Հանրապետության պաշտպանության նախարարին:».
4) 9-րդ կետի «234»  թիվը փոխարինել «274» թվով, իսկ «30՝ Բերդ,» բառերը փոխարինել «70՝ Բերդ,» բառերով:
2. Հայաստանի Հանրապետության պաշտպանության նախարարին` սույն որոշումն ուժի մեջ մտնելուց հետո 15-օրյա ժամկետում ապահովել «Բերդի բժշկական կենտրոն» փակ բաժնետիրական ընկերության կանոնադրությունում և կառուցվածքում սույն որոշումից բխող փոփոխությունների կատարումը և դրանց պետական գրանցումը՝ ընկերության միջոցների հաշվին:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«Հայաստանի Հանրապետության կառավարության 2006 թվականի նոյեմբերի 2-ի 
N 1911-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման

1. Անհրաժեշտությունը և կարգավորման ենթակա հարաբերությունների ներկա վիճակն ու առկա խնդիրները.
«Բերդի բժշկական կենտրոն» փակ բաժնետիրական ընկերությունն (այսուհետ` հիվանդանոց) ու ՀՀ պաշտպանության նախարարության Բերդի առանձին բժշկական ջոկատը (գործում է զորամասի տեսքով, այսուհետ՝ ջոկատ) տեղակայված են մեկ տարածքում, Բերդի տարածաշրջանի բնակչության շրջանում բարդ վիրաբուժական դեպքերի հիմնական մասը սպասարկվում է ջոկատի կողմից: Միաժամանակ, հիվանդանոցը տեխնիկապես հագեցած է ավելի բարձրորակ բժշկական սարքավորումներով, շենքային պայմաններն ավելի բարվոք են:
Հիվանդանոցը և ջոկատն առօրյա գործունեության ընթացքում հաճախ կրկնում են տարածաշրջանի բնակչության ստացիոնար բժշկական օգնության գործառույթները, երբեմն նաև խանգարելով մեկմեկու: Երկու բժշկական կազմակերպությունների անջատ գործելու արդյունքում փոշեցրվում է տարածաշրջանի առանց այդ էլ սակավաթիվ բժշկական ներուժը:
2. Առկա խնդիրների առաջարկվող լուծումները.
Իրականացվող բժշկական օգնության ու սպասարկման աշխատանքները բարելավելու և բժշկական ներուժի գործունեությունն առավելագույն ապահովելու նպատակով առաջարկվում է հիվանդանոցին վերապահել տարածաշրջանի բնակչության և ՊՆ զորամասերի զինծառայողների, նրանց ընտանիքների անդամների և զինծառայողներին հավասարեցված անձանց բժշկական օգնությունը և սպասարկումը, որի արդյունքում ջոկատը զորամասերի կազմալուծման համար սահմանված կարգով կլուծարվի:
3. Բնագավառում իրականացվող քաղաքականությունը.
Բնագավառում քաղաքականությունն ուղղված է բժշկական օգնության և սպասարկման գործընթացի պատշաճ ապահովմանը, առկա ներուժի առավել արդյունավետ օգտագործմանը:
4. Կարգավորման նպատակը և բնույթը.
Նախագծի համաձայն «Բերդի բժշկական կենտրոն» ՓԲԸ-ի կողմից իրականացվելու է տարածաշրջանի բնակչության և ՊՆ զորամասերի զինծառայողների, նրանց ընտանիքների անդամների և զինծառայողներին հավասարեցված անձանց բժշկական օգնությունը և սպասարկումը, որի նպատակով հստակեցվում է անհրաժեշտ մահճակալների թիվը, ինչպես նաև ընկերության բաժնետոմսերի կառավարման լիազորությունը վերապահվում է ՀՀ պաշտպանության նախարարությանը:
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ առողջապահության և պաշտպանության նախարարությունների կողմից:
6. Ակնկալվող արդյունքը.
Նախագծի ընդունման արդյունքում կապահովվի տարածաշրջանի բնակչության և ՊՆ զորամասերի զինծառայողների, նրանց ընտանիքների անդամների և զինծառայողներին հավասարեցված անձանց առավել որակյալ բժշկական օգնությունը և սպասարկումը, առկա բժշկական ներուժի առավել արդյունավետ օգտագործումը:


ՏԵՂԵԿԱՆՔ
«Հայաստանի Հանրապետության կառավարության 2006 թվականի նոյեմբերի 2-ի 
N 1911-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության մասին 

Որոշման նախագծի ընդունումից հետո որոշումից բխող փոփոխություններ են կատարվելու «Բերդի բժշկական կենտրոն» փակ բաժնետիրական ընկերության կանոնադրությունում և կառուցվածքում:


ՏԵՂԵԿԱՆՔ
«Հայաստանի Հանրապետության կառավարության 2006 թվականի նոյեմբերի 2-ի 
N 1911-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ պետական բյուջեում կամ տեղական ինքնակառավարման մարմինների բյուջեների վրա ազդեցության վերաբերյալ

Որոշման նախագծի ընդունումը Հայաստանի Հանրապետության 2018 թվականի պետական բյուջեում լրացուցիչ ծախսերի կատարման անհրաժշետություն չի առաջացնում:

